
Nod y ddarlith 

⦁ Adolygu prif reolau iaith y ddarlith ddiwethaf a derbyn adborth ar 
y dasg gyfeiriol.  

⦁ Edrych ar elfennau gramadegol sy’n codi wrth ddefnyddio

rhifolion a threfnolion yn y Gymraeg. 

⦁ Trafod rhai gwallau cyffredin eraill sy’n codi. 



Tasg Gyfeiriol 

Copi o’r atebion 
ar Moodle 

Disgrifio gwrthrychau
Pan fydd ansoddair yn disgrifio enw benywaidd bydd yn treiglo’n feddal..

merch + tal = merch dal bachgen + tal = bachgen tal

nofel + da = nofel dda llyfr + da = llyfr da

Ond: merched + pwysig = merched pwysig 

ADOLYGU 



Ansodderiau benywaidd 

Bydd gan rai ansoddeiriau ffurfiau benywaidd a lluosog i’w defnyddio wrth ddisgrifio 
enwau benywaidd ac enwau lluosog.

het wen deilen werdd adar gleision



v

Ansoddeiriau benywaidd eraill…

melyn > melen dwy seren felen

tlws > tlos y fodrwy dlos

byr > ber rhestr fer

dwfn > dofn yr afon ddofn



Enw GWRYWAIDD ENGHRAIFFT GYWIR
cwrs Mae’r cwrs hwn yn un da
testun Mae’r testun hwn yn un difyr
modiwl Mae’r modiwl hwn yn un gwerthfawr
pwnc Dyma bwnc diddorol
arholiad Arholiad terfynol

Enw BENYWAIDD  ENGHRAIFFT GYWIR
gradd Cofiwch fod gradd dda yn bwysig
agwedd Mae hon yn agwedd ddifyr iawn ar y cwrs
rhan Mae dwy ran wahanol i’r cwrs
swydd Eich swydd ddelfrydol
proses Mae hon yn broses ddigon anodd
prifysgol Mae hon yn brifysgol lwyddiannus
elfen Mae hon yn elfen bwysig

Cofiwch y rhain wrth ysgrifennu: 



rhifolion 

trefnolion  

Beth ydy ystyr y termau hyn? 



Rhifolion 

geirau, ffigurau neu symbolau sy’n cynrychioli rhif.

e.e. un, dau, tri. 

Trefnolion
rhif sydd dynodi safle / rhoi rhywbeth mewn trefn 

e.e. cyntaf, ail, trydydd. 

Beth ydy ystyr y termau hyn? 



Rhifolion a’r treigladau

Sawl rheol 
ydych chi’n 

cofio? 

RHIFO

un ci               un gath

dau gi             dwy gath

tri chi              tair cath

pedwar ci      pedair cath

pum ci            pum cath

chwe chi chwe chath

y ci hwn 
y gath hon  

Cofiwch! 
Mae enw benywaidd 

unigol yn treiglo’n 
feddal ar ôl y fannod. 



Fideo Treiglad Meddal: ‘Dau’ a ‘Dwy’  
https://www.youtube.com/watch?v=rVENuevjEX4

https://www.youtube.com/watch%3Fv=rVENuevjEX4


Rhifo yn Gymraeg

Dull degol (ers y 19eg ganrif) – un deg un, un deg dau ayyb…

Dull ugeiniol / cyfansawdd – Y system ugeiniol yw’r un hynaf.
Mae’r ffordd hon yn fwy ffurfiol. 
Mae’n cynnwys y canlynol wedi’r deg: 

un ar ddeg, deuddeg, tri ar ddeg, pedwar ar ddeg, pymtheg, un ar
bymtheg, dau ar bymtheg, deunaw, pedwar ar bymtheg, ugain (20), deg ar
hugain (30), deugain (40), hanner cant (50), trigain (60), pedwar ugain (80), 
deg a phedwar ugain (90) 

COFIWCH … rydyn ni’n defnyddio’r
dull cyfansawdd pan fyddwn ni’n trafod

arian, oedran ac amser



Cofiwch  - Mae’r adferf yn treiglo’n feddal

unwaith dwywaith  tair gwaith 
(teirgwaith) 

pedair gwaith 



Cyfieithwch

1. once 
2. twice
3. three times 
4. ten times
5. twenty times 
6. twenty five times 
7. forty times 
8. hundred times 



Gwirio’r Atebion 



Cyfieithwch
1. once – unwaith 

2. twice – dwywaith 

3. three times  - tair gwaith  / teirgwaith

4. ten times – deg gwaith 

5. twenty times  - dau ddeg gwaith / ugain gwaith 

6. twenty five times – dau ddeg pump gwaith  / pum gwaith ar hugain 

7. forty  times  - pedwar deg gwaith   / deugain gwaith

8. hundred times  - can gwaith 



Faint o’r gloch ydy hi?

● Mae amser yn enw gwrywaidd
e.e. amser da

● Ond ‘Hi’ wrth drafod amser
e.e. Mae hi’n ddeg o’r gloch.

● dwywaith / tair gwaith



Trefnolion (Ordinals) 



Ydych chi’n 
cofio’r rhain? 

Y Dyddiad 



http://adnoddau.canolfanpeniarth.org/matiau_gramadeg/?t=11

http://adnoddau.canolfanpeniarth.org/matiau_gramadeg/%3Ft=11


https://www.youtube.com/watch?v=_1oyvfMaQr8

https://www.youtube.com/watch%3Fv=_1oyvfMaQr8


Ydych chi’n cofio sut i 
ddweud y dyddiad yn llawn 
Gymraeg? 

7/7

Gorffennaf y seithfed 

neu 

y seithfed o Orffennaf

Gweithgaredd



Gwirio’r Atebion 



10/10 ..................................................................

2/6 ..................................................................

21/12 ..................................................................

13/4 ..................................................................

15/8 ..................................................................

31/9

y degfed o Hydref 

yr ail o Fehefin  

yr unfed ar hugain o Ragfyr   

y trydydd ar ddeg o Ebrill    

y pymthegfed o Awst 

yr unfed ar ddeg ar hugain o Fedi  



Trefnolion

Fel arfer mae cyntaf yn dod ar ôl yr enw:
y dyn cyntaf, y nofel gyntaf

Unfed yw’r ffurf mewn ffurf gyfansawdd:
e.e. yr unfed mis ar ddeg

yr unfed ferch ar bymtheg



Trefnolion

Mae ‘cyntaf’ yn dod ar ôl yr enw, ac yn treiglo’n feddal ar ôl enw benywaidd unigol e.e.
y bachgen cyntaf
y ferch gyntaf

Mae bob trefnolyn arall yn dod cyn yr enw.  

Mae enwau (gwrywaidd a benywaidd) yn treiglo’n feddal ar ôl ‘ail’, e.e.
yr ail fwrdd
yr ail gadair
Dydy trefnolion eraill sy’n dod cyn enwau gwrywaidd ddim yn achos treiglad.
Ond, mae trefnolion sy’n dod cyn enwau benywaidd yn achosi treiglad meddal. e.e.

y drydedd ddesg
y bedwaredd gadair
y bumed wers 



***Mae enwau benywaidd yn achosi treiglad meddal ***





1500

canrif
canrifoedd

1600

1700

1800

1900

2000



enw benywaidd 

canrif 



https://wordwall.net/resource/1048643/adolygu-trefnolion

Gweithgaredd – Adolygu Trefnolion 

https://wordwall.net/resource/1048643/adolygu-trefnolion


blwydd, blynedd, blwyddyn



Mae gyda ni 3 gair am YEAR yn y Gymraeg.

Defnyddir BLWYDD wrth sôn am oedran - e.e tair 
blwydd oed

Defnyddir BLYNEDD pan yn cyfrif blynyddoedd – e.e 
Bydd y cwrs yn para pedair blynedd

Defnyddir BLWYDDYN mewn termau/dywediadau ac 
wrth gyfeirio at flwyddyn benodol – e.e Blwyddyn 

Newydd dda! Mae hon yn flwyddyn bwysig

Felly: 
Ro’n i’n ugain mlwydd
oed pan oeddwn i ym 
Mlwyddyn 3, ac ro’n i 

eisoes wedi treulio dwy 
flynedd yn y brifysgol. Y 

drydedd flwyddyn oedd y 

flwyddyn orau. ü

blwydd, blynedd, blwyddyn



blwyddyn

Oes ffordd o 
gofio hyn? 

blwyddyn / blynedd

Blwyddyn ydy year, ond 
ar ôl rhifau heblaw 1 
rydyn ni'n 
dweud blynedd. 
Edrychwch ar y 
treigladau sy'n dilyn. 



Rhif
1 un flwyddyn/blwyddyn
2 dwy flynedd
3 tair blynedd
4 pedair blynedd
5 pum mlynedd
6 chwe blynedd
7 saith mlynedd
8 wyth mlynedd
9 naw mlynedd
10 deng mlynedd

Rhif Rhif
11 un deg un o flynyddoedd 66 chwe deg chwech o flynyddoedd
22 dau ddeg dau o flynyddoedd 77 saith deg saith o flynyddoedd
33 tri deg tri o flynyddoedd 88 wyth deg wyth o flynyddoedd
44 pedwar deg pedwar o flynyddoedd 99 naw deg naw o flynyddoedd
55 pum deg pump o flynyddoedd 100 cant o flynyddoedd

1-10

11+ 



Mae’r enwau ‘diwrnod’, ‘blwydd’, ‘blynedd’ yn
treiglo’n drwynol ar ôl y rhifolion:

5 = pum 12  = deuddeg

7 = saith 15 = pymtheg

8 = wyth 18 = deunaw

9 = naw 20 = ugain

10 = deg 100 = cant



Er enghraifft:

Pum diwrnod

Pum niwrnod

Mae’r enw ‘diwrnod’ yn treiglo’n drwynol
ar ôl y rhifolyn pump.



oed 



canrannau: 
Rydym yn defnyddio’r ymadrodd 
‘y cant’ i ddangos canrannau yn y 

Gymraeg. e.e 33% tri deg tri y 
cant 

ffracsiynau 

Mae termau penodol ar gyfer 
ffracsiynau yn cael eu defnyddio yn aml 

e.e. hanner, chwarter. 
Ar gyfer ffracsiynau eraill rydym yn 

defnyddio’r patrwm
____ r(h)an o ____ 

e.e. dwy ran o bump (2/5).
Mae ‘rhan’ yn fenywaidd felly mae’n 

rhaid defnydddio rhifolyn benywaidd o’i 
flaen. 

pwyso a mesur: 
Mae rhan fwyaf o unedau pwyso a 

mesur yn wrywaidd felly rhaid 
defnyddio rhifolion gwrywaidd. 

Cofiwch fod ‘milltir’ yn fenywaidd. 



Ailysgrifennwch y darn gan roi geiriau yn lle’r ffigurau. 
Cofiwch dreiglo os oes angen. 

Cafodd yr efeilliaid eu geni yn yr ysbyty a oedd 20 milltir o’u 
cartref. Daethant i’r byd ar yr 28 o Orffennaf am 6:30 y bore. 
Y ferch gafodd ei geni yn gyntaf. Roedd hi’n pwyso 5 pwys 2 
owns. Yna, daeth y bachgen a oedd yn pwyso 4 pwys 10 
owns. Bydd y 2 ohonynt yn aros yn yr ysbyty gyda’u mam 
am 5 diwrnod arall. Yna, bydd y teulu bach o 4 yn mynd 
adref.   



Ailysgrifennwch y darn gan roi geiriau yn lle’r ffigurau. 
Cofiwch dreiglo os oes angen. 

Cafodd yr efeilliaid eu geni yn yr ysbyty a oedd ugain / dau 
ddeg milltir o’u cartref. Daethant i’r byd ar yr wythfed ar 
hugain o Orffennaf am hanner awr wedi chwech y bore. Y 
ferch gafodd ei geni yn gyntaf. Roedd hi’n pwyso pum pwys 
dwy owns. Yna, daeth y bachgen a oedd yn pwyso pedwar
pwys deg owns. Bydd y ddau ohonynt yn aros yn yr ysbyty 
gyda’u mam am pum niwrnod arall. Yna, bydd y teulu bach 
o 4 yn mynd adref.   

ATEBION 



Barddoniaeth a Rhifau  

Dewiswch un gerdd. 

• Sut basech chi’n cyflwyno’r gerdd i ddosbarth yn yr ysgol?

• Pa fath o weithgareddau gallech chi wneud gyda’r gerdd?

• Sgram!, Atebol, 2012

Meddyliwch am syniadau yn 
barod ar gyfer y ddarlith nesaf.  



Dewiswch un o’r cerddi yma o’r gyfrol Sgram!*
Parti, Sgram!, t. 27

Rhannu, Sgram!, t. 30

Fy ffrindiau i, Sgram!, t. 31

Llygod bach, Sgram!, tt. 42-42

Beiciau, Sgram!, t. 64

Faint sy ar ôl? Sgram!, t. 72





Rhannu

Un i fi, un i ti, 
Ac mae dau, os rhannwn ni!

Dau i fi, dau i ti, 
Ac mae pedwar gyda ni. 

Tri i fi, tri i ti, 
Wedyn dyma chwech i ni. 

Rhannu creision, rhannu llyfrau, 
A CDs y grwpiau gorau! 

Wyt ti eisiau mwy a mwy? 
Eisiau pedair gêm nid dwy? 

Rhannwn ni ein pethau i gyd, 
Dyma’r ffordd i newid y byd! Robat Powell










